
				ఈ పుట ఆమోదించబడ్డది

శ్రీ ర స్తు 

రా జ యో గ సా ర ము

————*****————


తృతీయ ప్రకరణము




శ్రీ రాజయోగసుస్థిరమహామహిమ

సారమై వెలుఁగు ముజ్జగములయందు

హరిణాక్షి నీ విప్పు డడిగినప్రశ్న

సరవిమై విను మది సంతసంబుగను

ఘనతరమోహదుఃఖంబులు రెండు

తనరారఁగా మనోధర్మంబు లరయ

బలము లై తగుక్షుత్పిపాసలు రెండు

నలప్రాణధర్మంబు లనఁబడుచుండు

మర్మంబు విను జన్మమరణము ల్దేహ

ధర్మంబు లనఁబడు తల్లిరో వినుము

ఇదియ షడూర్ములై యెల్లకాలంబు

గదలక యాత్మను గలసినట్లుండు

నాయాత్మ కొక్కటి నంట దూహింప

నాయాత్మ సాన్నిధ్య మందు సంతతము





§§§ పంచవింశతి ప్రకరణములు §§§



 

గగనంబు శ్రోత్రమై గగనసంబంధ

మగుచున్నశబ్దంబు నాలింపుచుండు

